Dechrau carol plygain yn dangos cwymp Adda a dyfodiad Crist yn y cnawd, i’w ganu ar Greece and Troy.
1.

Pob Cristion gwirion gwaredd, yn gryno mewn gwirionedd

Down heddiw’r bore yn beredd lariedd lu,

A lluniwn ganiad newydd fel gweision difyr Dafydd,

Rai mwynion ar y mynydd, cynnydd cu;

Fel y proffwydi tyner a ganodd i’r Oen gwiwner

Mewn amser trymder trist,

Fel Simeon union yno rhaid inni yn gyson geisio

Cydbyncio croeso Crist;

A dyma ddydd Nadolig i’w gadw’n fendigedig

Gan foli ein Meddyg mawr

A ddaeth i wneud bodlonrwydd tros ddynion oerion arwydd,

Pen-llywydd nef a llawr.

2.

Trwy anufudd-dod Adda d(i gamwedd yn deg yma

I’n gyrru’n noeth dan eitha’r ddalfa ddwys;

Trwy Grist yn (l fe’n prynwyd, gwir ydyw, fe’n gwaredwyd

O ddalfa tragwyddolfyd, penyd pwys;

Trwy Adda i hon daeth pechod, a Christ a roes ollyngdod

Trwy lunio cymod cu;

Yn Adda meirwon oedden, trwy Grist bywhaed drachefen

Yn llawen iawn bob llu;

Trwy Adda gaetha’ y’n gwthied yn dyrre o bechaduried

Tan galed ludded loes;

Trwy Grist fe ddarfu ein madde gan iddo yn ddiddig ddiodde’

Ar gyrre gradde’r Groes.

3.

Pob enaid oedd ddiffygiol, yn llawn trueni ysbrydol,

Hir funud annherfynol, farwol fodd;

Roedd dyled Adda a’i deulu i’r Tad o wlad nefolgu

Yn ormod fyth i’w thalu er hynny yn rhodd;

Ni fedre’r holl drigolion drwy degwch fyth gael digon

I foddio’r Cyfion cu

Ond crio ac wylo’n galed mewn carchar gynt lle y’u cyrched,
Ac arnyn’ ddyled ddu;

Pe rhoesid aur laweroedd heb ruso am ddwyn yr oesoedd

I’r nefoedd eto yn (l,

A’r hollfyd mawr anrhydedd, ni fuase a fodde yn ufuddedd 

Ond gwagedd ffiedd ff(l.

4.

Er cymin oedd ein camwedd, ein dyled gynt a’n dialedd,

Fe gaed o’r Drindod santedd ryfedd ras:
Mab Duw i wneud trugaredd a ddaeth o’i nefol orsedd

(Mynegwn) mewn mwyn agwedd gweddedd gwas;

Fe ddarfu i hwn amwisgo ( dynol gnawd amdano

Er dyddio (’r nefol Dad;

Fe gawson fawr drugaredd neu fadde i ni yn ufuddedd

A rhyfedd trwy’r Mab Rhad;

Ef oedd yn Dduw tragwyddol, â dyn yn un anianol,

Hyfrydol freiniol Frawd;

Fe’i ganwyd ar ben bore, Iachawdwr i bechode,

Mewn tre’ a’i le yn dylawd.

5.

Pan oedd anghenraid inni fe ddaeth yn rhydd i’n rhoddi,

Daionus fu dy eni o Fari fwyn

Yn fabi bach mewn gwaelder, yn Frenin gwlad uchelder,

Yn Dduw cyn dechre’r amser, dyner dwyn;

Rhyfeddol oedd ei alwad, Cynghorwr heb anghariad, 

Duw cadarn, Ceidwad cu;

Tad tragwyddol sanctedd, gwir Dwysog pob tangnefedd,

Oen llariedd i bob llu;

Gwn(i angylion bendigedig  ar feysydd beredd fiwsig

O glod i’n Meddyg mawr;

Gogoniant i Dduw cyfion, tangnefedd, rwyddedd roddion,
I ddynion wiwlon wawr.

6.

O’i flaen y gwael fugeilied, yn glaear fe’u goleued,

Mewn llety gwael y’i gweled, Nodded ne’,

Yn Dduw tragwyddol inni, yn faban newydd eni

O’r addwyn Forwyn Fari i’w foli fe;

Yn bur dylawd mewn carpie, yn Frenin mawr ar fronne,

O’r dechre un dyddie (’i Dad;

Yn Dduw heb ddiwedd iddo, yn ddyn a chnawd amdano

I’n llwyddo mewn gwellhad;

Yn Aer y nefoedd hawddgar, yn s(l ei le ar y ddaear

Y bu’r Oen lliwgar llon;

Yn ail gerbron y Drindod, yn wael ei barch gan Herod

Trwy’r ddaear hynod hon.

7.

Er bod yn Frenin Seion goruwch yr archangylion

Cadd amarch mawr gan ddynion moddion maith;

Cerubied gwlad goleuni oedd filoedd yn ei foli,

Cadd yma ddirfawr gledi, difri’ daith;

O’i amgylch cane angylion fawl oslef bur felyslon 

Iawn union yn y nef;

A ninne yn anwir ddynion, yr Iesu a watwarason

Yn llawnion ym mhob llef;

Mawr oedd i Fab uchelne’ gael merthyr am ei wyrthie

Mewn dyddie modde maith;

Efe yn Oen trugarog, rhoen ninne friwie afrywiog

I’n Twysog ym mhob taith.

8.

Rhown ninne foliant llafar i Frenin nef a daear,

Roedd ef i ni yn ffyddlongar hawddgar hael;

Rhoes gymin oll a fedde, fe sengodd ar loes ange

A’n dyled oll a dale, modde a mael;

Pan oedd yn diodde’ yn ddygyn am ddŵr i oeri ei gorffyn

Bu’n gofyn yno a g(i;

Roedd syched ar ei galon, er hynny yr hen Iddewon,

Wŷr ceimion, a’i nac(i;

Pa galon pwy na wyle ond meddwl fod yn madde

Bechode a beie’r byd

Wrth fod ei wir waed graslon yn suful megis afon

O fronne’r Cyfion cyd?

9.

Cydgeisiwn wisg briodas i gyfwrdd (’r Meseias

A thueddwn ffrwythe addas, wiwras wedd;

Gwybydded holl had Adda mai damwain yw’r byd yma,

Syrthio wnaiff y gwycha’ a’r balcha’ i’r bedd;

Ni oedodd Crist fendiged awr einioes neb ar aned,

Cawn fyned i’r un fan;

Rhaid inni ’mado’n loyw (’n golud pan dd(l galw,
Troi’n brudd a lludw i’r llan;

Gweithredoedd da bob munud a chalon ddifrycheulyd

Cyn ein symud sydd

Yn wisg briodas ddawnus o nodded ogoneddus

Gyda pharchus ffydd.

10.

Er siarad am drysore, pan ddelo dyrnod ange

Ni th(l y byd a’i bethe un fodde fawr;

Ni wiw i ni’r awr honno roi mo’n ymddiried ynddo,

Ni chawn ond arch ac amdo i lithro i lawr;

Daw ceraint a chymdogion i gario’r corffyn gwirion

I’r eglwys wiwlon wedd;

Pan ddarffo’r diwrnod hwnnw pwy a ’morol am y marw

Ar (l ei fwrw i’w fedd?

Gweithred dda’r pryd hynny heb ruso aiff at yr Iesu,

A bydd yn deisu’n daer

Am gael o’r enaid drigfa o’i swyddfawr bur orseddfa

A mynd i’w noddfa yn aer.

11.

Dau ddeuddeg blwyddyn lawen dair gwaith ar ddeg a thrigen,
A chwe blwydd eto i’w gorffen, diben dwys,

Yw oed ein Prynwr hyfryd, rhinweddol fywiol fywyd,

Fu’n diodde’ tros yr hollfyd o benyd bwys;

Cydglosiwn i’r eglwysydd ac eiliwn efo’n gilydd,

Ein Arglwydd, hylwydd hawl;

Rhown bawb ar ddydd Nadolig trwy ymgadw’n fendigedig

I’n diddig Feddyg fawl;

Duw, cadw Eglwys Loeger i ddilyn gwir gyfiawnder

A phurder efo’i phen;

A thro rhai digred hwythe yn ddeilied crefydd ole,

Ein beie madde, Amen.
Ffynhonnell

Dewisol Ganiadau yr Oes Hon, 80
Nodiadau

Argraffwyd tri o’r penillion, sef y cyntaf, y pumed a’r chweched, yn Geraint Vaughan Jones, Mwy o Garolau Plygain (Tal-y-bont, 1990), 22.
*

Carol Plygain yn dangos cwymp Adda a dyfodiad Crist yn y cnawd, yw Ganu ar Greece and Troy.

1.

Pob Cristion gwirion gwaredd,

Yn gryno mewn gwirionedd;

Down heddyw’r Boreu’n beredd, lariedd lu

A lluniwn ganiad newydd,

Fel gweision difyr Dafydd,

Rai mwynion a’r y Mynydd; cynnydd cu

Fel y Prophwydi tyner, a ganodd i’r oen gwiwner

Mewn amser trymder trist:

Fel Simeon union yno, rhaid ini’n gyson geisio

Cyn Byngcio croeso Crist,

A dyma Ddŷdd Nadolig, yw gadw’n fendigedig;

Gan foli’n meddyg mawr

A ddaeth i wneud bodlon-rwydd, tros ddynion oerion arwydd

Pen llywydd nef a llawr.

2.

Trwy anufudd-dod Adda;

Doe gomwedd yn dêg yma,

I’n gyrru yn noeth dan eitha’r ddalfa ddŵys;

Trwy Grist yn ol fe’n prynwyd,

Gwir ydiw fe’n gwaredwyd;

O ddalfa trag’wyddol-fyd, penyd pwys

Trwy Adda i hôn daeth pechod,

A Christ a roes ollyngdod, trwy lunio cynod cu:

Yn Adda meirwon oedden,

Trwy Grist bywhaed drachefen, yn llawen iawn bob llu;

Trwy Adda gaetha i’n gwthied,

Yn dyrrau o bechaduried, tan galed ludded loes

Trwy Grist fe ddarfu maddeu,

Gan iddo’n ddiddig ddioddeu, ar gyrreu graddau’r Groes,

3.

Pob Enaid oedd ddiffygiol,

Yn llawn trueni ysprydol;

Hir funud anherfynol, farwol fôdd

R’oedd dyled Adda a’i deulu

(I’r Tâd o wlad nefol-gu,)

Yn ormod fyth i’w thalu er hyny’n rhodd

Ni fedrau’r holl drigolion,

Drwy degwch fyth gael digon;

I foddîo’r cyfion cu:
Ond crio ac wylo’n galed,

Mewn carchar gynt lle cyrched, ac arnyn ddyled ddu;

Py rhoesid aur laweroedd, heb ruso am ddwyn

Yr oesoedd, i’r nefoedd etto’n o’l ar holl-fyd mawr anrhydedd,

Ni safe a foddeu ufuddedd, ond gwagedd ffiedd ffôl.

4.

Er Cymmaint oedd ein camwedd,

I’n dyled gynt a’n dialedd;

Fe gaed or Drindod Sanctedd, ryfedd Râs!

Mab Duw i wneud trugaredd,

A ddaeth o’i nefawl orsedd;

Mynegwn mwyn agwedd, gweddedd gwâs

Fe ddarfu i hwn amwisgo;

A dynol gnawd am dano, er dyddio a’r nefol Dâd

Fe gywson fawr Drugaredd,

Neu fadde ini’n ufuddedd, a rhyfedd trwy’r Mab rhâd.

Ef oedd yn Dduw Tragwyddol!

A Dŷn yn un anianol! hyfrydol freiniol frawd;

Fe’i ganwyd ar ben bore,

Jachawdwr i bechode; mewn tre a’i le ’n dylawd.

5.

Pân oedd angen-rhaid i ni:

Fe ddaeth yn rhydd i’n rhoddi,

Daionus fu dy eni o Fari fŵyn;

Yn fabi bâch mewn gwael-der,

Yn Frenhin gwlad uchelder

Yn Dduw cyn Dechrau’r Amser! dyner dŵyn

Rhyfeddol! Oedd ei alwad,

Cynghorwr heb anghariad; Duw cadarn Ceidwad cu!

Tad trag’wyddol Sanctedd!

Gwir D’wysog pob trangnefedd oen llariedd i bob llu;

Gwnae Angylion Bendigedig,

A’r feusudd beraidd fiwsig, o glod i’n meddyg mawr

Gogoniant i Dduw cyfion!

Tangnefedd rwyddedd roddion, i ddynion wiwlon wawr,

6.

Oi flaen y gwael fugeilied,

Yn glauar fe ’u goleued,

Mewn llettu gwael ei gweled: nodded ne

Yn Dduw trag’wyddol ini!

Yn faban newydd eni,

O’r addfwyn Forwyn Fari; yw foli fe

Yn bûr dylawd mewn carpîau,

Yn Frenhin mawr a’r fronau:
O’r dechrau un Dyddiau a’i Dâd;

Yn Dduw heb ddiwedd iddo, yn Ddŷn a cnawd amdano,

I’n llwyddo mewn gwellâd;

Yn aer y nefoedd howddgar, yn sâl ei le ar y Ddaiar;

Y bu’r oen lliwgar llon: yn ail ger bron y Drindod,

Yn waed ei barch gan Herod, trwy’r Ddaiar hynod hon.

7.

Er bod yn Frenhin Seion,

Goruwch yr arch Angylion!

Cadd amarch mawr gan ddynion, moddion maith

Cerubiaid gwlad goleuni,

Oedd filoedd yn ei foli;

Cadd yma ddirfawr g’ledi, difri daith

Oi amgylch canau angylion!

Fawl oslef bur feluslon; iawn union yn y nef,

A ninau’n anwir ddynion,

Yr Iesu a watwarason! yn llawnion ym mhob llef

Mawr oedd i Fab uchelne

Gael merthyr am ei wrthiau, mewn Dyddiau moddau maith

Efe yn oen trugarog

Rhoen innau friwiau afrywiog i’n T’wysog ym mhob taith

8.

Rhown innau foliant llafar,

I Frenhin nef a daear;

R’oedd ef ini’n ffyddlongar, hywddgar hael:

Rhoes gymmaint oll a feddau,

Fo sengodd ar loes angau:

A’n dyled oll a dalau; moddau a mael

Pan oedd yn diodde’n ddygn,

Am ddwr i oeri ei gorphun; by’n gofyn yno gau

R’oedd syched ar ei galon;

Er hyny’r Hên Juddewon, wyr ceimion a’i naccau:
Pa galon pŵy na wylau,

Ond meddwl fod yn maddau; bechodau a beiau’r Bŷd 

Wrth fod ei wir waed graslon,

Yn suful megis afon, o fronnau’r cyfion cŷd.

9.

Cŷd geisiwn wisg priodas,

I gyfwrdd ar Meseias

A thueddwn ffrwythau addas, wiw-râs wedd

Gwybydded holl hâd Adda;

Mae damwain iw’r Bŷd yma

Syrthio wneiff y gwycha a’r balcha i’r bêdd;

Ni oedodd Crist fendigaid,

Awr einioes neb a’r aned, cawn fyned i’r run fan;

Rhaid ini ’mado’n loyw

A’n golud pan ddel galw troi’n bridd a lludw i’r llann

Gweithredoedd da bob munud,

A chalon ddi frycheulyd;  cyn ein symyd sŷdd

Yn wisg briodas ddownus; o nodded ogoneddus:

Gyda pharchus ffydd.

10.

Er Siarad am drysorau,

Pan ddelo dyrnod Angau,

Ni thâl y Byd ai bethau; un foddau fawr

Ni wiw i ni’r awr honno

Roe mo’n ymddiried ynddo

Ni chawn ond Arch ac Amdo, i lithro i lawr

Daw ceraint a chym’dogion;

I gario’r corphun gwirion, i’r Eglwys wiwlon wêdd;

Pan ddarffo’r Diwrnod hwnw

Pwy a’morol am y marw; ar ol ei fwrw iw Fêdd

Gweithred dda’r pryd hynny,

Heb ruso eiff at yr Iesu; a bydd yn deusu’n daer,

Am gael o’r Enaid drigfa, oi swyddfawr

Bur orseddfa a mynd yw noddfa’n aer.

11.

Dau ddeuddeg blwyddyn lawen

Dair gwaith a’r ddeg a thrugain;

A chwe-blwydd etto yw gorphen, diben dŵys

Yw oed ein prynwr hyfryd,

Rhinnweddol fywiol fywyd,

Fu’n diodde tros yr hollfyd; o benyd bŵys

Cyd glosiwn i’r Eglwysydd,

Ac eiliwn efo’n gilydd, ein Arglwydd hylwydd hawl

Rhown bawb ar ddydd nadolig

Trwy ymgadw’n fendigedig; diddig fedyg fawl

Duw cadw Eglwys loegr

I ddilyn gwir gyfiawnder, a phurder efo ei phen

A thro rhai digred hwythau

Yn ddeiliaid crefydd olau; ein beuau maddau Amen

Y testun

Argraffwyd yn yr Amwythig yn 1759.

